
ОПСЕГ И ЦЕЛИ
На глобално ниво, Незаразните болести (НЗБ), особено кардиоваскуларните болести, ракот, дијабетесот и хроничните респираторни болести се водечка причина за смртност во високо- и средно-развиените земји, но сè повеќе и во земјите во развој. Во 2008 година, од вкупно 36 милиони смртни случаи глобално, 63% се предизвикани од НЗБ. Смртноста од НЗБ на глобално ниво има нагорен тренд, (од 59% во 2002 на 63% во 2008) со проекции за зголемување до 69% во 2030 година.

Во Република Македонија болестите на срцето и крвните садови и малигните заболувања, заедно претставуваат 77,5% од сите причини за смрт во 2012 година, што претставува значаен пораст во однос на 1991 година (64,6%). Стандардизираната стапка на смртност од болести на срцето и крвните садови е зголемена од 359,5 во 1991 година на 578,6 на 100.000 лица во 2012 година.
Глобалниот Извештај за НЗБ во 2010 година на Светската здравстевна организација е првиот светски извештај за состојбата со НЗБ, кој ја истакнува силната заложба за намалување на најзначајните ризик фактори, превентивното делување, но и зајакнувањето на здравствената заштита кон лицата кои веќе страдаат од НЗБ, со соодветно менаџирање на болеста што вклучува и јавно здравствени активности и медицинска заштита во соработка со пациентите, нивните семејства, здравствениот систем и општеството во целост.

Одделот за здравствени системи и јавно здравје на Регионалната канцеларија на СЗО за Европа во 2012 година започна со спроведување на програма за работа во областа на здравствениот систем, со цел подобрување на состојбата со хроничните НЗБ во Европскиот регион на СЗО. Целите на оваа програма за работа се: 

(i) обезбедување на прагматични препораки за градење на политики кои ќе   овозможат подобрување на состојбата во одредени области на здравствениот  систем и подобрување на исходот од незаразните болести, 

(ii) синтетизирање на знаења и искуства низ целиот регион во врска со добрите

практики и бариери во врска со здравствените системи и НЗБ и 
(iii)   надградба на капацитетите за имплементација на политиките за зајакнување на

           здравствените системи во контекст на незаразните болести;
Во рамките на оваа програма, како дел Двегодишниот договор за соработка за периодот за 2014 – 2015, помеѓу Светска здравствена организација (СЗО) и Министерството за здравство, во периодот  01–05 јуни 2015 година во Република Македонија ќе се спроведе мисија за проценка на состојбата со незаразните болести од аспект на здравствениот систем, предводена од тим на СЗО меѓународни експери и тоа: Др Тави Лаи, Естонија и др Силвија Стаченко, Канада. 

Проценката ќе биде спроведена согласно  Водичот за проценка на состoјбата со незаразни болести од аспект здравтсвениот систем на СЗО / Европа од 2014 година
, со поддршка на голем број на национални експерти кои работат во областа на незаразните болести, како и во областа на здравствениот систем. 
Се очекува проценката да овозможи идентификување на предизвиците и можностите на за подобрување на здравствениот систем во справувањето со НЗБ и да обезбеди заклучоци и препораки кои ќе бидат релевантни и ќе го имаат предвид националниот контекст. Дополнително, проценката значително ќе допринесе кон обезбедување на информации во финализирањена Акцискиот план за незаразни болести, во рамките на Националната Стратегија за здравје до 2020 година.

